
 

 
 
 
NOTA DE PRENSA 

 
O Grupo de Intervención Psicolóxica en Catástrofes 
e Emerxencias está atendendo ás vítimas do 
accidente de tren de Santiago de Compostela 
__________________________________________________________________ 

 
Santiago de Compostela, 25 de xullo de 2013.- Todos os profesionais do Grupo de 
Intervención Psicolóxica en Catástrofes e Emerxencias de Galicia (GIPCE) están 
alertados con motivo do accidente de tren acontecido esta tarde en Santiago de 
Compostela. Máis de 15 profesionais deste Grupo dependente do Colexio Oficial de 
Psicoloxía de Galicia están xa prestando o seu servizo, atendendo ás vítimas e 
persoas afectadas. 
 
Arestora, os psicólogos e psicólogas do GIPCE están actuando en diferentes 
localidades: no posto de mando avanzado, situado no lugar do suceso; no edificio 
CERSIA (San Lázaro), onde se está atendendo aos familiares dos pasaxeiros e 
pasaxeiras; en Ferrol e na Coruña. Ademais, tamén se desprazarán profesionais para 
atender ás familias ao Multiusos do Sar, que se está a habilitar como tanatorio 
provisional para as vítimas do accidente.  
 
Desde o Colexio Oficial de Psicoloxía de Galicia desexa expresar as súas sinceras 
condolencias con todas as vítimas e os seus seres queridos.  
 
O GIPCE é un grupo de psicólogos e psicólogas colexiados e especializados na 
atención psicolóxica en situacións de emerxencia e catástrofes. Coa súa intervención 
procuran minimizar o impacto nas persoas afectadas, restaurar as súas capacidades e 
recursos para que poidan resolver o máis eficazmente a situación de estrés e previr 
posibles problemas psicolóxicos posteriores. Tamén asesoran a dirección da 
emerxencia sobre o impacto psicolóxico das súas actuacións nos colectivos afectados, 
e realizan unha tarefa de autocoidado do grupo, intervindo para diminuír o nivel de 
estrés dos intervenientes tras realizar unha intervención.  

